Inspeksiyaning asosiy vazifalari va funksiyalari:

vazirlik tizimidagi tuzilmalarda byudjet mablag‘laridan to‘g‘ri foydalanilishini tekshirish;

respublika hududida yuzaga kelishi mumkin bo‘lgan tabiiy hamda texnogen xususiyatli favqulodda vaziyatlarning oldini olish va ularning oqibatlarini bartaraf etishga qaratilgan qonun hujjatlari talablarining vazirlik tizimida bajarilishini tekshirish;

aholini, FVDT boshqaruv organlarini va tuzilmalarini favqulodda vaziyatlarda harakat qilishga o‘rgatilishini, favqulodda vaziyatlar oqibatlarini bartaraf etishga mo‘ljallangan kuch va vositalar tayyorgarligini ta’minlanishini vazirlik vakolati doirasida nazorat qilish;

favqulodda vaziyatlarni bartaraf etishga, aholini va hududlarni muhofaza qilishga hamda favqulodda vaziyatlar vujudga kelgan taqdirda iqtisodiyot ob’ektlari faoliyat ko‘rsatishining barqarorligini oshirishga qaratilgan maqsadli va ilmiy-texnik dasturlarning bajarilishini vazirlik vakolati doirasida nazorat qilish;

vazirlik markaziy apparatida jismoniy tayyorgarlik bo‘yicha mashg‘ulotlarning olib borilishini tashkil etish;

vazirlik tizimida jismoniy, komandirlik, kasbiy va maxsus tayyorgarlik bo‘yicha mashg‘ulotlarning olib borilishini tekshirish.

Inspeksiya o‘ziga yuklatilgan vazifalarga muvofiq:

reja yoki vazir ko‘rsatmasi asosida vazirlik tizimida kompleks va to‘satdan tekshiruvlarni amalga oshiradi hamda vazirlik tizimidagi tuzilmalarning moliya-xo‘jalik faoliyatni tekshiradi shuningdek, ularning natijalari bo‘yicha dalolatnoma tuzadi va vazirlik rahbariyati nomiga xulosa va takliflar tayyorlaydi;

vazirlik tizimidagi moddiy-tovar boyliklar va maxsus texnikalar (shu jumladan zahirada saqlanayotganlarning) holatini tekshiradi;

respublika hududida yuzaga kelishi mumkin bo‘lgan favqulodda vaziyatlarning oldini olish va oqibatlarini bartaraf etishga qaratilgan chora-tadbirlarni vazirlik tuzilmalarida ishlab chiqilishini va bajarilishini tekshiradi;

FVDT va vazirlikning asosiy tadbirlar rejalari loyihalarini ishlab chiqishda qatnashadi;
FVDT va vazirlikning asosiy tadbirlar rejasi asosida tuziladigan vazirlik komissiyalari ishini nazorat qiladi;

respublika hududida yuzaga kelishi mumkin bo‘lgan favqulodda vaziyatlarni vazirlik tizimida bashorat qilinishini va ularning monitoringini olib borilishini tashkil etilishini tekshiradi;

yirik miqyosdagi favqulodda vaziyatlar oqibatlarini o‘rganish va etkazilgan talofatlarni aniqlash bo‘yicha tuziladigan maxsus komissiya ishida qatnashadi;

vazirlik talabnomasi asosida boshqa vazirlik va idoralarga qarashli oliy ta’lim muassasalarda taxsil olayotgan kursantlar (talabalar)ning o‘qitilishi sifatini ko‘rib chiqadi va uni yanada takomillashtirish bo‘yicha takliflar tayyorlaydi;

vazirlik tizimidagi tuzilmalar bilan hamkorlikda ularning faoliyatini baholash bo‘yicha umumiy mezonlarning ishlab chiqilishi va takomillashtirilishini tashkil etadi;

vazirlik tizimidagi tuzilmalar umumiy yoki qisman faoliyatini nazorat tartibida tekshiradi va ularga soha yo‘nalishi bo‘yicha amaliy yordam ko‘rsatadi;

vazirlik markaziy apparatida jismoniy tayyorgarlik bo‘yicha mashg‘ulotlarning olib borilishini va natijalari bo‘yicha sinovlar qabul qilinishini tashkil etadi;

vakolati doirasida yuridik va jismoniy shaxslarning murojaat va arizalarini ko‘rib chiqadi;

o‘z faoliyatini huquqni muhofaza qilish va boshqa nazorat organlari vakillari bilan muvofiqlashtiradi;

vakolati doirasida boshqa vazirlik, idora va tashkilotlarning mas’ul xodimlari bilan muzokaralar olib boradi;

me’yoriy-huquqiy hujjatlar loyihalarini vazirlik tizimida ishlab chiqilishida qatnashadi;

shuningdek, vakolati doirasida Favqulodda vaziyatlar vazirining boshqa topshiriqlarini bajaradi.

